
IIl. OUTRAS DISPOSICIONS
ESCOLA GALEGA DE ADMINISTRACION PUBLICA

RESOLUCION do 4 de xullo de 2012 pola que se convoca o | Curso de Formacion
en Administracion Local.

Conforme os fins que lle asigna a este centro a normativa que o regula (Lei 4/1987, do
27 de maio, de creacion da Escola Galega de Administracion Publica, modificada pola Lei
10/1989, do 10 de xullo), a EGAP convoca, en colaboracién coa Federacion Galega de
Municipios e Provincias (Fegamp) e a Direccién Xeral de Administracion Local, o | Curso
de Formacion en Administracion Local.

1. Obxectivos.

Proporcionar unha formacién integral sobre as instituciéns basicas de dereito admi-
nistrativo na sua aplicacion as entidades locais, cofiecemento actualizado coas ultimas
novidades normativas e xurisprudenciais, especialmente de ambito local, asi como auto-
nomico, estatal e comunitario. Os devanditos obxectivos preténdense alcanzar desde a
nova xestion publica local, introducindo conceptos como os de modernizacion, calidade e
direccion por obxectivos para o cumprimento do mandato constitucional dunha administra-
cion eficaz e eficiente.

O curso pretende tanto a formacién do persoal xa ao servizo da Administracion local,
actualizando e afondando a sua formacioén, como proporcionar materiais e cofiecementos
para a superacion das probas de acceso a funcién publica no ambito local.

2. Contido.

O curso estruturase en dous partes, unha xeral de 21 temas e outra especifica de polo
menos 71 que se distribden da forma seguinte:

— Réxime xuridico das entidades locais.
— Organizacion e funcionamento das corporaciéns locais.
— Procedemento administrativo local.

— Patrimonio das entidades locais.

— Emprego publico local.

— Contratacion publica.

— Urbanismo.

— Competencias locais no ambiente e outros sectores.
— Xestion econémico-financeira e orzamentaria.

— Planificacién e modernizacion na Administracion local.
3. Prazas: 40.

4. Destinatarios:

4.1. A metade das prazas (20) ten como destinatarios aos empregados publicos da Ad-
ministracién local que se encadren nalgunha das seguintes categorias:

4.1.1. Pertencer ao grupo A (subgrupos A1 e A2) do persoal funcionario.
4.1.2. Pertencer aos grupos | e Il do persoal laboral.

Este curso valorarase con 1 punto a aqueles alumnos que sexan considerados aptos
cando finalice e, por tanto, tefian dereito a certificado de aproveitamento, sempre que cum-
pran os requisitos para a aplicacion do establecido na Resolucion do 26 de outubro de
1994, do Instituto Nacional de Administracion Publica, pola que se establecen, de acordo
coas comunidades autébnomas, os criterios de recofiecemento e valoracion dos cursos de
formacion e perfeccionamento de Administracion local, en cumprimento do establecido na
Orde do Ministerio para as Administraciéns Publicas do 10 de agosto de 1994, da Resolu-
cion do 30 de novembro de 1994, do Instituto Nacional de Administracién Publica pola que
se corrixen erros da Resolucion do 26 de outubro de 1994, e conforme o establecido no
Decreto 49/2009, do 26 de febreiro, sobre o exercicio das competencias da Comunidade
Auténoma de Galicia respecto dos funcionarios con habilitacion de caracter estatal (DOG
nuam. 52, do 16 de marzo).

4.2. Poderan optar a outra metade das prazas (20) o persoal contratado polas adminis-
tracions publicas cun contrato de servizos ou equivalente, asi como os profesionais que
estean en posesién do titulo de doutor, licenciado, diplomado, grao, arquitecto, enxefieiro,

arquitecto técnico e enxefieiro técnico, asi como interesados na formacion especializada
en materia de réxime local ou en adquirir os coflecementos para o0 seu acceso ao emprego

publico local.

As prazas de calquera dos grupos que non se cubran na sua totalidade acumularanse

as do outro.
5. Pagamento da matricula.

5.1. O importe da matricula € oitocentos cincuenta euros (850 €), para todos aqueles
solicitantes que cumpran as condicidns prescritas no punto 4.1 e que no desenvolvemento
do seu traballo habitual realicen tarefas que estean vinculadas directamente coa materia

do curso.

O importe anterior poderase facer efectivo na sua totalidade no momento de formalizar
a matricula ou en dous prazos. Neste ultimo caso, o 60% do total (510 €), pagarase ao

matricularse e 0 40% restante (340 €), farase efectivo entre 0 1 e 0 15 de febreiro de 2013.

5.2. O importe da matricula € de mil setecentos euros (1.700 €) para os demais solici-

tantes.

Do mesmo xeito que no punto anterior, este importe poderase facer efectivo na sua tota-
lidade no momento de formalizar a matricula ou en dous prazos. Neste ultimo caso, 0 60%
do total (1.020 €) pagarase ao matricularse e 0 40% restante (680 €) farase efectivo entre
0 1 e 0 15 de febreiro de 2013.

O pagamento da matricula debera efectuarse dentro dos 5 dias seguintes a comunica-

cion por parte da EGAP da aceptacién do alumno no curso.
6. Forma de pagamento.

A EGAP comunicara ao alumnado admitido no curso o prazo asi como o modo para a

formalizacién da matricula.

A EGAP non procedera a devolucion das cantidades aboadas en concepto de matricula

no caso de renuncia ou abandono unha vez iniciado o curso.

7. Incumprimento dos prazos de pagamento.

As persoas matriculadas que non fagan efectivo o importe total dos dereitos de inscri-
cion, dentro dos prazos marcados para cada caso, perderan a sua condicién de alumnos
deste curso e non teran dereito a devolucion das contias ingresadas con anterioridade.

8. Prazo de inscricion e presentacion de instancias

O prazo para inscricion sera de 20 dias naturais contados a partir do dia seguinte ao da
publicacion desta resolucién no Diario Oficial de Galicia.

Para inscribirse, as persoas interesadas deberan cubrir a instancia curricular que para
ese efecto figurara na paxina web da EGAP, no seguinte enderezo: http://egap.xunta.es/
cursolLocal

As persoas admitidas solicitaraselles que presenten os seguintes documentos:
8.1. Se os peticionarios son os referidos no punto 4.1:

8.1.1. Certificacion publica descritiva das funcidéns que desenvolve no posto de traballo,
expedida pola persoa que realice as tarefas de certificacion da administracién en que pres-
ta os seus servizos.

8.1.2. Documentacion acreditativa dos méritos incluidos na instancia curricular.
8.2. Se os peticionarios son os referidos no punto 4.2:

8.2.1. Orixinal ou copia debidamente compulsada do titulo de doutor, licenciado, diplo-
mado, grao, arquitecto, enxefieiro, arquitecto técnico ou enxefieiro técnico.

8.2.2. Documentacioén acreditativa dos méritos incluidos na instancia curricular.

Toda a documentacion remitida polos solicitantes que non sexa orixinal tera que estar
debidamente compulsada.

Todos os méritos alegados deberan acreditarse seguindo a orde establecida nesta con-
vocatoria, presentandose a documentacion exixida numerada nos termos da convocatoria.
A non formalizacién nos referidos termos supora a non valoracion dos méritos.

Poderase pedir a aclaracion en todo momento dos méritos presentados. Os méritos que
se incluan na ficha curricular deberan estar convenientemente acreditados. A non presen-
tacion dos documentos acreditativos dos citados méritos dara lugar a exclusién do curso
do solicitante previamente seleccionado.

9. Criterios de seleccion.

Os participantes seran seleccionados por unha comision técnica independente designa-
da para este efecto cuxa composicidn sera publicada no portal web da EGAP. A comision
seleccionara os candidatos con discrecionalidade técnica e independencia con respecto
aos organos directivos da EGAP.

Os criterios selectivos para a admision neste curso seran os seguintes:
9.1. Para os solicitantes incluidos no punto 4.1, valoraranse:
9.1.1. Posto de traballo actual.

9.1.2. Experiencia profesional independente e distinta da correspondente ao actual pos-
to de traballo, o que se acreditara exclusivamente nos termos sinalados na base 8.1.

9.1.3. Formacion:
9.1.3.1. Formacion recibida:

a) Titulos oficiais universitarios distintos aos exixidos ou acreditados como requisito
para acceder a este curso.

b) Cursos ou seminarios recibidos de mais de 200 horas que tefan relacion coa materia
do curso.

c¢) Cursos, seminarios ou xornadas recibidos de entre 40 e 200 horas relacionados coa
materia do curso.

9.1.3.2. Formacion impartida:
a) Ensinos oficiais universitarias.

b) Cursos, xornadas e seminarios impartidos que estean relacionados coa materia desta
convocatoria.

9.1.4. Outros méritos:

9.1.4.1. Publicacions: libros, revistas técnicas e relatorios ou comunicacions de congre-
sos relacionadas coa materia do curso.

9.1.4.2. Premios e bolsas relacionadas coa materia do curso.

Todos os méritos alegados deberan acreditarse nos termos consignados e seran ache-
gados seguindo a orde establecida nesta convocatoria, presentandose a documentacion
exixida numerada nos termos desta. A non formalizacion nos referidos termos supora a non
valoracién dos méritos.

En todo caso, esta convocatoria rexerase subsidiariamente polos criterios de participa-
cion nas actividades docentes da EGAP (DOG num. 7, do 10 de xaneiro de 2008).

9.2. Para os solicitantes incluidos no punto 4.2, valoraranse:

9.2.1. Experiencia profesional. Teran prioridade aqueles solicitantes que acrediten me-
diante certificacién emitida polo organismo ou entidade contratante e/ou, se é o caso, me-
diante copia do contrato, que a sua actividade profesional actual ten relacion directa coa
materia do curso. Para estes efectos consideraranse como méritos destacados os seguintes:

9.2.1.1. Contratos con instituciéns ou entidades publicas ou persoais que acrediten ac-
tividade relacionada co obxecto do curso. Neste caso debera acreditarse a data de inicio e
finalizacién do contrato.

9.2.1.2. Ditames ou informes que tefian como obxecto principal cuestidns relacionadas
coa Administracion local.

9.2.2. Experiencia profesional independente e distinta da correspondente ao actual pos-
to de traballo, o que se acreditara exclusivamente nos termos sinalados na base 8.1.

9.2.3. Formacion:
9.2.3.1. Formacion recibida:

a) Titulos oficiais universitarios distintos aos exixidos ou acreditados como requisito
para acceder a este curso.

b) Cursos ou seminarios recibidos de mais de 200 horas que tefian relacién coa materia
do curso.

c¢) Cursos, seminarios ou xornadas recibidos de entre 40 e 200 horas relacionados coa
materia do curso.

9.2.3.2. Formacion impartida:
a) Ensinos oficiais universitarios.

b) Cursos, xornadas e seminarios impartidos que estean relacionados coa materia desta
convocatoria.

9.2.4. Outros méritos.

9.2.4.1. Publicacions: libros, revistas técnicas e relatorios ou comunicacions de congre-
sos relacionados coa materia do curso.

9.2.4.2. Premios e bolsas relacionadas coa materia do curso.

A comision podera establecer cotas para garantir o caracter interdisciplinario e interad-
ministrativo nos grupos de traballo que se establezan, de acordo coas solicitudes recibidas.
Asi mesmo, resolvera as alegaciéns e reclamacions que se poidan suscitar.

10. Publicacién da lista de seleccionados e prazo de presentacion de alegacions.

Alista de seleccionados publicarase no taboleiro de anuncios e na paxina web da EGAP
(http://egap.xunta.es/). O prazo para a presentacion de alegaciéns sera de tres dias ha-
biles a partir da data de publicacion, todo isto de acordo co disposto no artigo 59.6.b) da
Lei 30/1992, do 26 de novembro, de réxime xuridico das administracions publicas e do
procedemento administrativo comun.

11. Lista de espera.

A comision fixara unha lista de espera por orde de preferencia no proceso selectivo para
cubrir as posibles vacantes daquelas persoas seleccionadas que causen baixa antes do
inicio do curso ou no transcurso das primeiras vinte e catro horas lectivas deste. As persoas
que non figuren na devandita lista de espera, ou ben estean nun posto mais afastado na

lista de reservas, ou ben fosen excluidas por algunha das causas establecidas nas bases
da convocatoria.

12. Certificado de aproveitamento.

Para a superacion deste curso e a obtencion do certificado de aproveitamento, os alum-
nos deberan superar dous exames tipo test, para cuxos efectos o contido do curso se
dividira nunha primeira e unha segunda parte e presentar un proxecto final, de elaboracion
individual. O traballo final versara sobre unha materia relacionada coa actividade obxecto
do curso. A proposta de titor e de titulo do traballo individual debera ser aprobada previa-
mente polos directores do curso. O proxecto final debera ser obxecto de exposicion publica
e avaliado por un tribunal designado para este efecto.

O prazo de entrega dos traballos fixarase durante a realizaciéon do curso e sera comuni-
cado aos alumnos coa suficiente antelacion. Se tras a exposicion publica do traballo indivi-
dual o tribunal considera que non ten unha calidade minima, o alumno podera presentar de
novo o traballo unha soa vez na data que a direccion do curso lle indique.

Ao final de cada unha das partes do curso os alumnos deberan superar un test de 25
preguntas con catro posibles respostas, das cales deberan escoller unha, valorandose
negativamente as erréneas e exixindose un minimo do 60% do total de preguntas acerta-
das para a superacion do test. Os alumnos deberan aprobar a totalidade dos exames para
obter o certificado de aproveitamento. Os que non superen algun dos exames poderan
presentarse unha segunda vez antes da lectura do traballo individual. Os que non superen
a totalidade dos exames poderan presentarse de novo na seguinte convocatoria do curso.

Unicamente podera autorizarse a ausencia por causas xustificadas, pero baixo ningun
concepto podera superar o 15% das horas lectivas. Toda ausencia debera ser sempre mo-
tivada e xustificada ante a EGAP.

Non se expediran certificados de asistencia sen superar o curso.
13. Desenvolvemento.

O curso desenvolverase na EGAP, rua Madrid, 2-4, poligono das Fontifas, Santiago de
Compostela, entre outubro de 2012 e maio de 2013.

Tera unha duracién de 200 horas que se distribuiran a razén de oito horas por semana,
ordinariamente os martes das 10.00 as 14.00 horas e das 16.00 as 20.00 horas. Durante a

celebracion deste curso levarase a cabo un control permanente da asistencia mediante os
sistemas que se establezan para este efecto. Os alumnos teran que acreditar mediante a
sUa sinatura a sua asistencia a cada unha das sesiéns académicas e ao taller.

14. Modificaciéns e incidencias.

A EGAP reserva para si a facultade de modificar o programa, e de resolver as cuestions
que poidan xurdir no desenvolvemento deste curso, asi como de cancelalo (se 0 escaso
numero de solicitudes non xustificase a sua realizacion).

Corresponde a direccion do curso resolver as incidencias de caracter xeral que poidan
producirse durante o desenvolvemento do curso.

A realizacion deste curso queda condicionada & formalizacién de matriculas, asi como
ao pagamento de polo menos 0 seu primeiro prazo, por un importe que a direccién da
EGAP considere suficiente para o financiamento do curso. No caso de que, por insuficien-
cia de matriculas, non sexa posible a realizacion do curso, a EGAP procedera a devolucion
das cantidades aboadas.

Santiago de Compostela, 4 de xullo de 2012

Pablo Figueroa Dorrego
Director da Escola Galega de Administracion Publica

